
ԱՄՓՈՓԱԹԵՐԹ
 «2026-2030 ԹՎԱԿԱՆՆԵՐԻ ԻՄՈՒՆԱԿԱՆԽԱՐԳԵԼՄԱՆ ԱԶԳԱՅԻՆ ԾՐԱԳԻՐԸ ԵՎ ԿԱՆԽԱՐԳԵԼԻՉ ՊԱՏՎԱՍՏՈՒՄՆԵՐԻ ՎԿԱՅԱԿԱՆԻ ՍՏԱՆԱԼՈՒ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ


	1.  ՀՀ  կրթության, գիտության, մշակույթի և սպորտի նախարարություն

	2025-10-06

	
	N 01/21/34431-2025

	Ի պատասխան Ձեր` 06.10.2025թ. թիվ ԱԱ/04/28944-2025 գրության, տեղեկացնում եմ, որ «2026-2030 թվականների իմունականխարգելման ազգային ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ ՀՀ կրթության, գիտության, մշակույթի և սպորտի նախարարությունը առաջարկություններ և դիտարկումներ չունի:
	Ընդունվել է:

	2. ՀՀ ներքին գործերի նախարարություն
	2025-10-14

	
	43/6/279877-25

	Ի պատասխան Ձեր՝ 06.10.2025թ. թիվ ԱԱ/04/28944-2025 գրության՝ ՀՀ ներքին գործերի նախարարությունում ուսումնասիրվել է «2026-2030 թվականների իմունականխար ազգային ծրագիրը հաստատելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան:
	Ընդունվել է:

	3.  ՀՀ պաշտպանության նախարարություն

	2025-10-15

	
	ՊՆ/01/12053-2025

	2025 թվականի հոկտեմբերի 7-ի Ձեր N ԱԱ/04/28944-25 գրության առնչությամբ հայտնում եմ, որ «2026-2030 թվականների իմունականխարգելման ազգային ծրագիրը հաստատելու մասին» Կառավարության որոշման նախագծի  վերաբերյալ դիտողություններ և առաջարկություններ չունենք:
	Ընդունվել է:

	4. ՀՀ Ազգային անվտանգության ծառայություն
	2025-10-16

	
	11/1314

	Ի պատասխան Ձեր` 06.10.2025թ. թիվ ԱԱ/04/28944-2025 գրության, «2026-2030 թվականների իմունականխարգելման ազգային ծրագիրը հաստատելու մասին» Հայաստանի Հանրապետության կառավարության որոշման նախագծի վերաբերյալ ներկայացվում են հետևյալ առաջարկությունները.
1. Նախագծի նախաբանում «2-րդ մասը» բառերը փոխարինել «1-ին մասի 2-րդ կետը» բառերով:
2. Հավելվածի 37-րդ կետում «Անձը» բառը փոխարինել «Պատվաստված անձը կամ նրա օրինական ներկայացուցիչը» բառերով, իսկ «կազմակերպության կողմից» բառերը՝ «կազմակերպությունից» բառով:
3. 39-րդ կետում «ինքնաշխատ» բառից հետո լրացնել «եղանակով» բառը:
4. 47-րդ կետում «տվյալ» բառը փոխարինել «պատվաստված» բառով:
	Ընդունվել է: Նախագիծը խմբագրվել է:

	5. ՀՀ տարածքային կառավարման և ենթակառուցվածքների նախարարություն
	2025-10-20

	
	№ ԴԽ/15.2/35898-2025

	Ի պատասխան Ձեր՝ 06․10․2025թ․ թիվ ԱԱ/04/28944-2025 գրության, հայտնում ենք, որ «2026-2030 թվականների իմունականխարգելման ազգային ծրագիրը հաստատելու մասին» որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ և առարկություններ չունի։
	 Ընդունվել է:



	6. ՀՀ ֆինանսների նախարարություն
	2025-11-04

	
	N 01/34/23786-2025

	Նախագծով առաջարկվում է հաստատել 2026-2030թթ. իմունականխարգելման ազգային ծրագիրը՝ սահմանելով հիվանդությունների և պատվաստումների նպատակային ցուցանիշները, դրանց հասնելու առաջնահերթ միջոցառումները, պատվաստումների ազգային օրացույցը, ինչպես նաև պատվաստման կամ կանխարգելման միջազգային վկայականի ձևը և տրամադրման կարգը։

Նախագծի 13-րդ գլխում՝ 2026-2030թթ. իմունականխարգելման ազգային ծրագրի առաջնահերթ միջոցառումների 4.4 կետով նախատեսվում է ՀՀ իմունականխարգելման ազգային փորձագիտական խորհրդատվական խմբի կողմից իրականացնել նոր պատվաստանյութի ներդրման առնվազն մեկ առաջարկի մշակում և ներկայացում, որի ֆինանսավորման աղբյուր է նշված ՀՀ օրենքով չարգելված այլ միջոցները: Այս կապակցությամբ առաջարկում ենք հստակեցնել՝ նշված եզրույթը վերաբերում է միայն պատվաստանյութի ներդրման առաջարկի մշակմանը, թե հաջորդիվ իրականացվելու է նաև նոր պատվաստանյութի ձեռքբերում՝ նույնպես ՀՀ օրենքով չարգելված այլ միջոցների հաշվին:












Միաժամանակ, 6.6 կետով նախատեսվում է ապահովել իմունականխարգելման ազգային ծրագրի ֆինանսական կայունությունը, որպես ակնկալվող արդյունք սահմանելով՝ ըստ անհրաժեշտության իմունականխարգելման ազգային ծրագրի ֆինանսավորման ընդլայնումը, որի ֆինանսավորման աղբյուր նույնպես սահմանվել է ՀՀ օրենքով չարգելված այլ միջոցները:
Այս կապակցությամբ խնդրում ենք Նախագծի հիմնավորմամբ ամրագրել դրույթ, ըստ որի՝ ՀՀ օրենքով չարգելված այլ միջոցներով իմունականխարգելման ազգային ծրագրի ֆինանսավորման ընդլայնման անհնարինության և միջոցների անբավարարության դեպքում ՀՀ պետական բյուջեն չի դիտարկվի սույն միջոցառման ֆինանսավորման աղբյուր: 

Միաժամանակ, առաջարկում ենք խմբագրել Նախագծի նախաբանում «Հանրային առողջապահության մասին» ՀՀ օրենքի 11-րդ հոդվածին կատարված հղումը:

	







1.Չի ընդունվել: 
Նախագծի հավելվածի 13-րդ գլխի  4.4 կետով նախատեսված միջոցառման հստակեցման անհրաժեշտությունը բացակայում է, քանի որ այն համապատասխանում է որոշակիության սկզբունքին:
Վերոնշյալ միջոցառման շրջանակներում նախատեսվում է բացառապես ՀՀԻԱՓԽԽ-ի կողմից իրականացնել նոր պատվաստանյութի ներդրման առնվազն մեկ առաջարկի մշակում և ներկայացում Առողջապահության նախարարություն և նշյալ կետի շրջանակներում նոր պատվաստանյութի ձեռք բերում չի իրականացվելու:


2.Ընդունվել է մասնակի:
Նախագծի հավելվածի 13-րդ գլխի  6.6 կետով նախատեսված միջոցառումը հանվել է՝ տարընկալումից խուսափելու նպատակով:









3.Ընդունվել է: Նախագիծը խմբագրվել է:

	7. ՀՀ արդարադատության նախարարություն 
	2025-12-01

	
	/27.4/54249-2025

	«2026-2030 թվականների իմունականխարգելման ազգային ծրագիրը հաստատելու մասին» Հայաստանի Հանրապետութան կառավարության որոշման  նախագծի (այսուհետ՝ Նախագիծ) վերաբերյալ հայտնում ենք հետևյալը․
1․ Նախագծի նախաբանում, որպես լիազորող նորմ, հղում է կատարվել «Հանրային առողջապահության մասին» օրենքի (այսուհետ՝ օրենք) 11-րդ հոդվածի 1-ին մասի 2-րդ կետին, որի համաձայն՝ իմունականխարգելման ենթակա անձինք իրավունք ունեն կառավարության որոշմամբ սահմանված կարգով ստանալու կանխարգելիչ պատվաստումների վկայական կամ պատվաստման և կանխարգելման միջազգային վկայական (ներառյալ նրանց օրինական ներկայացուցիչների միջոցով),  Հարկ ենք համարում նշել, որ նշված կարգը նախատեսվել է հավելվածով որպես  ազգային ծրագրի մաս, ինչն անհրաժեշտ է վերանայել, նշված կարգը հաստատել առանձին հավելվածով, քանի որ այն ազգային ծրագրի մաս չի կարող լինել՝ նկատի ունենալով «Հանրային առողջապահության մասին» օրենքի 10-րդ հոդվածի 1-ին մասը: Նշվածի արդյունքում անհրաժեշտություն կառաջանա Նախագծի վերնագիրը վերանայել և Նախագծով նախատեսել առանձին դրույթ նշված կարգը հաստատելու վերաբերյալ: 
[bookmark: _Hlk214956323][bookmark: _Hlk215664716]2․  Նախագծի 1-ին բաժնի 2-րդ գլխի 2-րդ կետի 5-րդ ենթակետի «հարուցիչի փոխանցման դադարեցման» ձևակերպումն առաջարկում ենք փոխարինել «հարուցիչի փոխանցման ընդհատման» եզրույթով՝ հաշվի առնելով այն հանգամանքը, որ օրենքում կիրառվում է «փոխանցման ընդհատման» եզրույթը։
3․ Նախագծի 1-ին բաժնում ներառված «ՄՈՆԻԹՈՐԻՆԳ ԵՎ ԳՆԱՀԱՏՈՒՄ» և «ԾԱԽՍԱՅԻՆ ԳՆԱՀԱՏԱԿԱՆ» գլուխներն անհրաժեշտ է վերանայել, քանի որ դրանք չեն բխում «Հանրային առողջապահության մասին» օրենքի 10-րդ հոդվածի 1-ին մասով սահմանված լիազորող նորմից։ 
[bookmark: _Hlk214961438]4. Նախագծի հավելվածի 2-րդ բաժնի «ԿԱՆԽԱՐԳԵԼԻՉ ՊԱՏՎԱՍՏՈՒՄՆԵՐԻ ՎԿԱՅԱԿԱՆԻ ՍՏԱՆԱԼՈՒ ԿԱՐԳԸ և 3-րդ բաժնի «ՊԱՏՎԱՍՏՄԱՆ ԿԱՄ ԿԱՆԽԱՐԳԵԼՄԱՆ ՄԻՋԱԶԳԱՅԻՆ ՎԿԱՅԱԿԱՆԻ ՁԵՎԸ ներկայացված են  գլուխների տեսքով։ «Նորմատիվ իրավական ակտերի մասին օրենքի 13-րդ հոդվածի 9-րդ մասի համաձայն նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով։ Հաշվի առնելով վերոգրյալը՝ անհրաժեշտ է  «ՊԱՏՎԱՍՏՄԱՆ ԿԱՄ ԿԱՆԽԱՐԳԵԼՄԱՆ ՄԻՋԱԶԳԱՅԻՆ ՎԿԱՅԱԿԱՆԻ ՁԵՎԸ նախատեսել որպես հավելվածի «ձև, իսկ «ԿԱՆԽԱՐԳԵԼԻՉ ՊԱՏՎԱՍՏՈՒՄՆԵՐԻ ՎԿԱՅԱԿԱՆԻ ՍՏԱՆԱԼՈՒ ԿԱՐԳԸ  սահմանել առանձին հավելվածով։
5. Նախագծի հավելվածի 2-րդ բաժնի 8-րդ գլխի 21-րդ կետի 10-րդ ենթակետով նախատեսվում է, որ վիրուսային հեպատիտ Բ-ի դեմ պատվաստումները իրականացվում են ռիսկի խմբերի անձանց շրջանում, իսկ ռիսկի խմբերը սահմանվում են Հայաստանի Հանրապետության առողջապահության բնագավառի պետական կառավարման համակարգի  լիազոր մարմնի ղեկավարի հրամանով։ Նկատի ունենալով, որ նշված դրույթը լիազորող նորմ է՝ հարկ է նկատի ունենալ, որ դրա հիման վրա ենթաօրենսդրական նորմատիվ իրավական ակտի ընդունումը խնդրահարույց է՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետը, համաձայն որի՝  ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտ է: Սույն դիտարկումը վերաբերելի է նաև հավելվածով նախատեսվող  լիազոր մարմնին վերապահված համանման մյուս լիազորություններին։
	 1.Ընդունվել է մասնակի.
Կանխարգելիչ պատվաստումների վկայականի ստանալու կարգը սահմանվել է առանձին հավելվածով, ինչով պայմանավորաված նախագծում կատարվել են համապատասխան փոփոխությունները։
Միաժամանակ հարկ է նշել, որ իմունականխարգելման ենթակա անձի Կառավարության  որոշմամբ սահմանված կարգով պատվաստման և կանխարգելման միջազգային վկայական ստանալու իրավունքի ապահովման հետ կապված իրավահարաբերություները սահմանվել են իմունականխարգելման ազգային ծրագրով, քանի որ  պատվաստման կամ կանխարգելման միջազգային վկայականի տրամադրման կարգը «Հանրային առողջապահության մասին» օրենքի 10-րդ հոդվածի 1-ին մասի համաձայն հանդիսանում է իմունականխարգելման ազգային ծրագրի  կարգավորման առարկա։

2. Ընդունվել է.
Նախագծում կատարվել է համապատասխան փոփոխությունը։

[bookmark: _Hlk215736248]3. Ընդունվել է.
Նախագծից հանվել են «ՄՈՆԻԹՈՐԻՆԳ ԵՎ ԳՆԱՀԱՏՈՒՄ» և «ԾԱԽՍԱՅԻՆ ԳՆԱՀԱՏԱԿԱՆ» գլուխները։
Միաժամանակ հաշվի առնելով այն, որ «ՄՈՆԻԹՈՐԻՆԳ ԵՎ ԳՆԱՀԱՏՈՒՄ» գլխի որոշ իրավակարգավորումներ փոխկապակցված են «ԿԱՆԽԱՐԳԵԼԻՉ ՊԱՏՎԱՍՏՈՒՄՆԵՐԻ ՄԻՋՈՑՈՎ ԿԱՆԽԱՐԳԵԼՎՈՂ ՀԻՎԱՆԴՈՒԹՅՈՒՆՆԵՐԻ ԵՎ ՊԱՏՎԱՍՏՈՒՄՆԵՐԻ ՆՊԱՏԱԿԱՅԻՆ ՑՈՒՑԱՆԻՇՆԵՐԸ» գլխի հետ (սահմանում են ամրագրված ցուցանիշների գնահատման, ցուցանիշներին հասնելու նպատակով իրականացվող դիտարկումների հետ կապված իրավակարգավորումներ), դրանք ամրագրվել են վերոնշյալ գլխում։

4. Ընդունվել է. 
Նախագծի «ԿԱՆԽԱՐԳԵԼԻՉ ՊԱՏՎԱՍՏՈՒՄՆԵՐԻ ՎԿԱՅԱԿԱՆԻ ՍՏԱՆԱԼՈՒ ԿԱՐԳԸ սահմանվել է առանձին հավելվածով, իսկ նախագծի «ՊԱՏՎԱՍՏՄԱՆ ԿԱՄ ԿԱՆԽԱՐԳԵԼՄԱՆ ՄԻՋԱԶԳԱՅԻՆ ՎԿԱՅԱԿԱՆԻ ՁԵՎԸ սահմանվել է որպես հավելվածի «ձև։

5. Ընդունվել է.
Նախագծում կատարվել են համապատասխան փոփոխությունները։

